
Gajendramokshanah from Vamanapurana

வாமநபுராணே க³ஜேந்த்³ரமோக்ஷண:

நாரத³ உவாச ।
யாந் ஜப்யாந் ப⁴க³வத்³ ப⁴க்த்யா ப்ரஹ்லாதோ³ தா³நவோऽஜபத் ।
க³ஜேந்த்³ரமோக்ஷணாதீ³ம்ஸ்து சதுரஸ்தாந் வத³ஸ்வ மே ॥ 1॥
புலஸ்த்ய உவாச ।
ஶ்ர்ரு’ணுஷ்வ கத²யிஷ்யாமி ஜப்யாநேதாம்ஸ்தபோத⁴ந ।
து:³ஸ்வப்நநாஶோ ப⁴வதி யைருக்தை:ஸம்ஶ்ருதை:ஸ்ம்ரு’தை:॥ 2॥
க³ஜேந்த்³ரமோக்ஷணம் த்வாதௌ³ ஶ்ர்ரு’ணுஷ்வ தத³நந்தரம் ।
ஸாரஸ்வதம் தத: புண்யௌ பாபப்ரஶமநௌ ஸ்தவௌ ॥ 3॥
ஸர்வரத்நமய:ஶ்ரீமாம்ஸ்த்ரிகூடோ நாம பர்வத: ।
ஸுத: பர்வதராஜஸ்ய ஸுமேரோர்பா⁴ஸ்கரத்³யுதே:॥ 4॥
க்ஷீரோத³ஜலவீச்யக்³ரைர்தௌ⁴தாமலஶிலாதல: ।
உத்தி²த:ஸாக³ரம் பி⁴த்த்வா தே³வர்ஷிக³ணஸேவித:॥ 5॥
அப்ஸரோபி: ⁴ பரிவ்ரு’த:ஶ்ரீமாந் ப்ரஸ்ரவணாகுல: ।
க³ந்த⁴ர்வை: கிந்நரைர்யக்ஷை:ஸித்³த⁴சாரணபந்நகை:³॥ 6॥
வித்³யாத⁴ரை:ஸபத்நீகை:ஸம்யதைஶ்ச தபஸ்விபி:⁴ ।
வ்ரு’கத்³வீபிக³ஜேந்த்³ரஶ்ச வ்ரு’தகா³த்ரோ விராஜதே ॥ 7॥
புந்நாகை:³ கர்ணிகாரைஶ்ச பி³ல்வாமலகபாடலை: ।
சூதநீபகத³ம்பை³ஶ்ச சந்த³நாகு³ருசம்பகை:॥ 8॥
ஶாலைஸ்தாலைஸ்தமாலைஶ்ச ஸரலார்ஜுநபர்படை: ।
ததா²ந்யைர்விவிதை⁴ர்வ்ரு’க்ஷை:ஸர்வத:ஸமலங்க்ரு’த:॥ 9॥
நாநாதா⁴த்வங்கிதை: ஶ்ர்ரு’ங்கை:³ ப்ரஸ்ரவத்³பி:⁴ ஸமந்தத: ।
ஶோபி⁴தோ ருசிரப்ரக்²யைஸ்த்ரிபி⁴ர்விஸ்தீர்ணஸாநுபி: ⁴ ॥ 10॥
ம்ரு’கை:³ ஶாகா²ம்ரு’கை:³ஸிம்ஹைர்மாதங்கை³ஶ்ச ஸதா³மதை:³ ।

வாமநபுராணே க³ஜேந்த்³ரமோக்ஷண:

ஜீவஞ்ஜீவகஸங்கு⁴ஷ்டைஶ்சகோரஶிகி²நாதி³தை:॥ 11॥
தஸ்யைகம் காஞ்சநம் ஶ்ர்ரு’ங்க³ம் ஸேவதே யம் தி³வாகர: ।
நாநாபுஷ்பஸமாகீர்ணம் நாநாக³ந்தா⁴தி⁴வாஸிதம் ॥ 12॥
த்³விதீயம் ராஜதம் ஶ்ர்ரு’ங்க³ம் ஸேவதே யம் நிஶாகர: ।
பாண்டு³ராம்பு³த³ஸங்காஶம் துஷாரசயஸந்நிப⁴ம் ॥ 13॥
வஜ்ரேந்த்³ரநீலவைடூ³ர்யதேஜோபி⁴ர்பா⁴ஸயந் தி³ஶ: ।
த்ரு’தீயம் ப்³ரஹ்மஸத³நம் ப்ரக்ரு’ஷ்டம் ஶ்ர்ரு’ங்க³முத்தமம் ॥ 14॥
ந தத்க்ரு’தக்⁴நா: பஶ்யந்தி ந ந்ரு’ஶம்ஸா ந நாஸ்திகா: ।
நாதப்ததபஸோ லோகே யே ச பாபக்ரு’தோ ஜநா:॥ 15॥
தஸ்ய ஸாநுமத: ப்ரு’ஷ்டே²ஸர: காஞ்சநபங்கஜம் ।
காரண்ட³வஸமாகீர்ணம் ராஜஹம்ஸோபஶோபி⁴தம் ॥ 16॥
குமுதோ³த்பலகஹ்லாரை: புண்ட³ரீகைஶ்ச மண்டி³தம் ।
கமலை: ஶதபத்ரைஶ்ச காஞ்சநை:ஸமலங்க்ரு’தம் ॥ 17॥
பத்ரைர்மரகதப்ரக்²யை: புஷ்பை: காஞ்சநஸந்நிபை:⁴ ।
கு³ல்மை: கீசகவேணூநாம் ஸமந்தாத் பரிவேஷ்டிதம் ॥ 18॥
தஸ்மிந் ஸரஸி து³ஷ்டாத்மா விரூபோऽந்தர்ஜலேஶய: ।
ஆஸீத்³ க்³ராஹோ க³ஜேந்த்³ராணாம் ரிபுராகேகரேக்ஷண:॥ 19॥
அத² த³ந்தோஜ்ஜ்வலமுக:² கதா³சித்³ க³ஜயூத²ப: ।
மத³ஸ்ராவீ ஜலாகாங்க்ஷீ பாத³சாரீவ பர்வத:॥ 20॥
வாஸயந்மத³க³ந்தே⁴ந கி³ரிமைராவதோபம: ।
க³ஜோ ஹ்யஞ்ஜநஸங்காஶோ மதா³ச்சலிதலோசந:॥ 21॥
த்ரு’ஷித: பாதுகாமோऽஸௌ அவதீர்ணஶ்ச தஜ்ஜலம் ।
ஸலீல: பங்கஜவநே யூத²மத்⁴யக³தஶ்சரந் ॥ 22॥
க்³ரு’ஹீதஸ்தேந ரௌத்³ரேண க்³ராஹேணாவ்யக்தமூர்திநா ।
பஶ்யந்தீநாம் கரேணூநாம் க்ரோஶந்தீநாம் ச தா³ருணம் ॥ 23॥
ஹ்ரியதே பங்கஜவநே க்³ராஹேணாதிப³லீயஸா ।
(க³ஜ ஆகர்ஷதே தீரம் க்³ராஹ ஆகர்ஷதே ஜலம் ॥ 24॥
தயோர்தி³வ்யம் மஹாயுத்³த⁴ம் ஜாதம் வர்ஷஸஹஸ்ரகம் ।)

வாமநபுராணே க³ஜேந்த்³ரமோக்ஷண:

வாருணை:ஸம்யத: பாஶைர்நிஷ்ப்ரயத்நக³தி: க்ரு’த:॥ 24॥
வேஷ்ட்யமாந:ஸுகோ⁴ரைஸ்து பாஶைர்நாகோ³ த்³ரு’டை⁴ஸ்ததா² ।
விஸ்பூ²ர்ய ச யதா²ஶக்தி விக்ரோஸம்ஶ்ச மஹாரவாந் ॥ 25॥
வ்யதி²த:ஸ நிருத்ஸாஹோ க்³ரு’ஹீதோ கோ⁴ரகர்மணா ।
பரமாபத³மாபந்நோ மநஸாऽசிந்தயத்³த⁴ரிம் ॥ 26॥
ஸ து நாக³வர:ஶ்ரீமந் நாராயணபராயண: ।
தமேவ ஶரணம் தே³வம் க³த:ஸர்வாத்மநா ததா³॥ 27॥
ஏகாத்மா நிக்³ரு’ஹீதாத்மா விஶுத்³தே⁴நாந்தராத்மநா ।
ஜந்மஜந்மாந்தராப்⁴யாஸாத் ப⁴க்திமாந் க³ருட³த்⁴வஜே ॥ 28॥
நாந்யம் தே³வம் மஹாதே³வாத் பூஜயாமாஸ கேஶவாத் ।
மதி²தாம்ரு’தபே²நாப⁴ம் ஶங்க²சக்ரக³தா³த⁴ரம் ॥ 29॥
ஸஹஸ்ரஶுப⁴நாமாநமாதி³தே³வமஜம் விபு⁴ம் ।
ப்ரக்³ரு’ஹ்ய புஷ்கராக்³ரேண காஞ்சநம் கமலோத்தமம் ।
ஆபத்³விமோக்ஷமந்விச்ச²ந் க³ஜ:ஸ்தோத்ரமுதீ³ரயத் ॥ 30॥
க³ஜேந்த்³ர உவாச । (அத²ஸ்துதி: ।)
ௐ நமோ மூலப்ரக்ரு’தயே அஜிதாய மஹாத்மநே ।
அநாஶ்ரிதாய தே³வாய நி:ஸ்ப்ரு’ஹாய நமோऽஸ்து தே ॥ 31॥
நம ஆத்³யாய பீ³ஜாய ஆர்ஷேயாய ப்ரவர்திநே ।
அந்தராய சைகாய அவ்யக்தாய நமோ நம:॥ 32॥
நமோ கு³ஹ்யாய கூ³டா⁴ய கு³ணாய கு³ணவர்திநே ।
அப்ரதர்க்யாப்ரமேயாய அதுலாய நமோ நம:॥ 33॥
நம: ஶிவாய ஶாந்தாய நிஶ்சிந்தாய யஶஸ்விநே ।
ஸநாதநாய பூர்வாய புராணாய நமோ நம:॥ 34॥
நமோ தே³வாதி⁴தே³வாய ஸ்வபா⁴வாய நமோ நம: ।
நமோ ஜக³த்ப்ரதிஷ்டா²ய கோ³விந்தா³ய நமோ நம:॥ 35॥
நமோऽஸ்து பத்³மநாபா⁴ய நமோ யோகோ³த்³ப⁴வாய ச ।
விஶ்வேஶ்வராய தே³வாய ஶிவாய ஹரயே நம:॥ 36॥
நமோऽஸ்து தஸ்மை தே³வாய நிர்கு³ணாய கு³ணாத்மநே ।

வாமநபுராணே க³ஜேந்த்³ரமோக்ஷண:

நாராயணாய விஶ்வாய தே³வாநாம் பரமாத்மநே ॥ 37॥
நமோ நம: காரணவாமநாய நாராயணாயாமிதவிக்ரமாய ।
ஶ்ரீஶார்ங்க³சக்ராஸிக³தா³த⁴ராய நமோऽஸ்து தஸ்மை புருஷோத்தமாய ॥ 38॥
கு³ஹ்யாய வேத³நிலயாய மஹோத³ராய ஸிம்ஹாய தை³த்யநித⁴நாய சதுர்பு⁴ஜாய ।
ப்³ரஹ்மேந்த்³ரருத்³ரமுநிசாரணஸம்ஸ்துதாய தே³வோத்தமாய வரதா³ய நமோऽச்யுதாய
॥ 39॥
நாகே³ந்த்³ரதே³ஹஶயநாஸநஸுப்ரியாய கோ³க்ஷீரஹேமஶுகநீலக⁴நோபமாய ।
பீதாம்ப³ராய மது⁴கைடப⁴நாஶநாய விஶ்வாய சாருமுகுடாய நமோऽஜராய ॥ 40॥
நாபி⁴ப்ரஜாதக்ரமலஸ்த²சதுர்மகா²ய ஶ்ரீரோத³கார்ணவநிகேதயஶோத⁴ராய ।
நாநாவிசித்ரமுகுடாங்க³த³பூ⁴ஷணாய ஸர்வேஶ்வராய வரதா³ய நமோ வராய ॥ 41॥
ப⁴க்திப்ரியாய வரதீ³ப்தஸுத³ர்ஶநாய பு²ல்லாரவிந்த³விபுலாயதலோசநாய ।
தே³வேந்த்³ரவிக்⁴நஶமநோத்³யதபௌருஷாய யோகே³ஶ்வராய விரஜாய நமோ வராய॥
42॥
ப்³ரஹ்மாயநாய த்ரித³ஶாயநாய லோகாதி⁴நாதா²ய ப⁴வாபநாய ।
நாராயணாயாத்மஹிதாயநாய மஹாவராஹாய நமஸ்கரோமி ॥ 43॥
கூடஸ்த²மவ்யக்தமசிந்த்யரூபம் நாராயணம் காரணமாதி³தே³வம் ।
யுகா³ந்தஶேஷம் புருஷம் புராணம் தம் தே³வதே³வம் ஶரணம் ப்ரபத்³யே ॥ 44॥
யோகே³ஶ்வரம் சாருவிசித்ரமோலிமஜ்ஞேயமக்³ர்யம் ப்ரக்ரு’தே: பரஸ்த²ம் ।
க்ஷேத்ரஜ்ஞமாத்மப்ரப⁴வம் வரேண்யம் தம் வாஸுதே³வம் ஶரணம் ப்ரபத்³யே ॥ 45॥
அத்³ரு’ஶ்யமவ்யக்தமசிந்த்யமவ்யயம் மஹர்ஷயோ ப்³ரஹ்மமயம் ஸநாதநம் ।
வத³ந்தி யம் வை புருஷம் ஸநாதநம் தம் தே³வகு³ஹ்யம் ஶரணம் ப்ரபத்³யே ॥ 46॥
யத³க்ஷரம் ப்³ரஹ்ம வத³ந்தி ஸர்வக³ம் நிஶம்ய யம் ம்ரு’த்யுமுகா²த் ப்ரமுச்யதே ।
தமீஶ்வரம் த்ரு’ப்தமநுத்தமைர்கு³ணை: பராயணம் விஷ்ணுமுபைமி ஶாஶ்வதம் ॥ 47॥
கார்யம் க்ரியா காரணமப்ரமேயம் ஹிரண்யபா³ஹும் வரபத்³மநாப⁴ம் ।
மஹாப³லம் வேத³நிதி⁴ம் ஸுரேஶம் வ்ரஜாமி விஷ்ணும் ஶரணம் ஜநார்த³நம் ॥ 48॥
கிரீடகேயூரமஹார்ஹநிஷ்கைர்மண்யுத்தமாலங்க்ரு’தஸர்வகா³த்ரம் ।
பீதாம்ப³ரம் காஞ்சநப⁴க்திசித்ரம் மாலாத⁴ரம் கேஶவமப்⁴யுபைமி ॥ 49॥

வாமநபுராணே க³ஜேந்த்³ரமோக்ஷண:

ப⁴வோத்³ப⁴வம் வேத³விதா³ம் வரிஷ்ட²ம் யோகா³த்மநாம் ஸாங்க்²யவிதா³ம்
வரிஷ்ட²ம் ।
ஆதி³த்யருத்³ராஶ்விவஸுப்ரபா⁴வம் ப்ரபு⁴ம் ப்ரபத்³யேऽச்யுதமாத்மவந்தம் ॥ 50॥
ஶ்ரீவத்ஸாங்கம் மஹாதே³வம் தே³வகு³ஹ்யமநௌபமம் ।
ப்ரபத்³யே ஸூக்ஷ்மமசலம் வரேண்யமப⁴யப்ரத³ம் ॥ 51॥
ப்ரப⁴வம் ஸர்வபூ⁴தாநாம் நிர்கு³ணம் பரமேஶ்வரம் ।
ப்ரபத்³யே முக்தஸங்கா³நாம் யதீநாம் பரமாம் க³திம் ॥ 52॥
ப⁴க³வந்தம் கு³ணாத்⁴யக்ஷமக்ஷரம் புஷ்கரேக்ஷணம் ।
ஶரண்யம் ஶரணம் ப⁴க்த்யா ப்ரபத்³யே ப⁴க்தவத்ஸலம் ॥ 53॥
த்ரிவிக்ரமம் த்ரிலோகேஶம் ஸர்வேஷாம் ப்ரபிதாமஹம் ।
யோகா³த்மாநம் மஹாத்மாநம் ப்ரபத்³யேऽஹம் ஜநார்த³நம் ॥ 54॥
ஆதி³தே³வமஜம் ஶம்பு⁴ம் வ்யக்தாவ்யக்தம் ஸநாதநம் ।
நாராயணமணீயாம்ஸம் ப்ரபத்³யே ப்³ராஹ்மணப்ரியம் ॥ 55॥
நமோ வராய தே³வாய நம:ஸர்வஸஹாய ச ।
ப்ரபத்³யே தே³வதே³வேஶமணீயாம்ஸமணோ:ஸதா³॥ 56॥
ஏகாய லோகதத்வாய பரத: பரமாத்மநே ।
நம:ஸஹஸ்ரஶிரஸே அநந்தாய மஹாத்மநே ॥ 57॥
த்வாமேவ பரமம் தே³வம்ரு’ஷயோ வேத³பாரகா:³ ।
கீர்தயந்தி ச யம் ஸர்வே ப்³ரஹ்மாதீ³நாம் பராயணம் ॥ 58॥
நமஸ்தே புண்ட³ரீகாக்ஷ ப⁴க்தாநாமப⁴யப்ரத:³
ஸுப்³ரஹ்மண்ய நமஸ்தேऽஸ்து த்ராஹி மாம் ஶரணாக³தம் ॥ 59॥
புலஸ்த்ய உவாச ।
ப⁴க்திம் தஸ்யாநுஸஞ்சிந்த்ய நாக³ஸ்யாமோக⁴ஸம்ப⁴வ: ।
ப்ரீதிமாநப⁴வத்³ விஷ்ணு: ஶங்க²சக்ரக³தா³த⁴ர:॥ 60॥
ஸாந்நித்⁴யம் கல்பயாமாஸ தஸ்மிந் ஸரஸி கேஶவ: ।
க³ருட³ஸ்தோ² ஜக³த்ஸ்வாமீ லோகாதா⁴ரஸ்தபோத⁴ந:॥ 61॥
க்³ராஹக்³ரஸ்தம் க³ஜேந்த்³ரம் தம் தம் ச க்³ராஹம் ஜலாஶயாத் ।
உஜ்ஜஹாராப்ரமேயாத்மா தரஸா மது⁴ஸூத³ந:॥ 62॥

ஸ்த²லஸ்த²ம் தா³ரயாமாஸ க்³ராஹம் சக்ரேண மாத⁴வ: ।
மோக்ஷயாமாஸ நாகே³ந்த்³ரம் பாஶேப்⁴ய: ஶரணாக³தம் ॥ 63॥
ஸஹி தே³வலஶாபேந ஹூஹூர்க³ந்த⁴ர்வஸத்தம: ।
க்³ராஹத்வமக³மத் க்ரு’ஷ்ணாத்³ வத⁴ம் ப்ராப்ய தி³வம் க³த:॥ 64॥
க³ஜோऽபி விஷ்ணுநா ஸ்ப்ரு’ஷ்டோ ஜாதோ தி³வ்யவபு: புமாந் ।
ஆபத்³விக்தௌ யுக³பத்³ க³ஜக³ந்த⁴ர்வஸத்தமௌ ॥ 65॥
ப்ரீதிமாந் புண்ட³ரீகாக்ஷ: ஶரணாக³தவத்ஸல: ।
அப⁴வத் த்வத² தே³வேஶஸ்தாப்⁴யாம் சைவ ப்ரபூஜித:॥ 66॥
இத³ம் ச ப⁴க³வாந் யோகீ³ க³ஜேந்த்³ரம் ஶரணாக³தம் ।
ப்ரோவாச முநிஶார்தூ³ல மது⁴ரம் மது⁴ஸூத³ந:॥ 67॥
ஶ்ரீப⁴க³வாநுவாச ।
யோ மாம் த்வாஞ்ச ஸரஶ்சைவ க்³ராஹஸ்ய ச விதா³ரணம் ।
கு³ல்மகீசகரேணூநாம் ரூபம் மேரோ:ஸுதஸ்ய ச ॥ 68॥
அஶ்வத்த²ம் பா⁴ஸ்கரம் க³ங்க³ம் நைமிஷாரண்யமேவ ச ।
ஸம்ஸ்மரிஷ்யந்தி மநுஜா: ப்ரயதா:ஸ்தி²ரபு³த்³த⁴ய:॥ 69॥
கீர்தயிஷ்யந்தி ப⁴க்த்யா ச ஶ்ரோஷ்யந்தி ச ஶுசிவ்ரத: ।
து:³ஸ்வப்நோ நஶ்யதே தேஷாம் ஸுஸ்வப்நஶ்ச ப⁴விஷ்யதி ॥ 70॥
மாத்ஸ்யம் கௌர்மஞ்ச வாராஹம் வாமநம் தார்க்ஷ்யமேவ ச ।
நாரஸிம்ஹம் ச நாகே³ந்த்³ரம் ஸ்ரு’ஷ்டிப்ரலயகாரகம் ॥ 71॥
ஏதாநி ப்ராதருத்தா²ய ஸம்ஸ்மரிஷ்யந்தி யே நரா: ।
ஸர்வபாபை: ப்ரமுச்யந்தே புண்யம் லோகமவாப்நுயு:॥ 72॥
புலஸ்த்ய உவாச ।
ஏவமுக்த்வா ஹ்ரு’ஷீகேஶோ க³ஜேந்த்³ரம் க³ருட³த்⁴வஜ: ।
ஸ்பர்ஶயாமாஸ ஹஸ்தேந க³ஜம் க³ந்த⁴ர்வமேவ ச ॥ 73॥
ததோ தி³வ்யவபுர்பூ⁴த்வா க³ஜேந்த்³ரோ மது⁴ஸூத³நம் ।
ஜகா³ம ஶரணம் விப்ர நாராயணபராயண:॥ 74॥
ததோ நாராயண:ஶ்ரீமாந் மோக்ஷயித்வா க³ஜோத்தமம் ।
பாபப³ந்தா⁴ச்ச ஶாபாச்ச க்³ராஹம் சாத்³பு⁴தகர்மக்ரு’த் ॥ 75॥

ரு’ஷிபி: ⁴ ஸ்தூயமாநஶ்ச தே³வகு³ஹ்யபராயணை: ।
க³த:ஸ ப⁴க³வாந் விஷ்ணுர்து³ர்விஜ்ஞேயக³தி: ப்ரபு: ⁴ ॥ 76॥
க³ஜேந்த்³ரமோக்ஷணம் த்³ரு’ஷ்ட்வா தே³வா: ஶக்ரபுரோக³மா: ।
வவந்தி³ரே மஹாத்மாநம் ப்ரபு⁴ம் நாராயணம் ஹரிம் ॥ 77॥
மஹர்ஷயஶ்சாரணாஶ்ச த்³ரு’ஷ்ட்வா க³ஜவிமோக்ஷணம் ।
விஸ்மயோத்பு²ல்லநயநா:ஸம்ஸ்துவந்தி ஜநார்த³நம் ॥ 78॥
ப்ரஜாபதிபதிர்ப்³ரஹ்மா சக்ரபாணிவிசேஷ்டிதம் ।
க³ஜேந்த்³ரமோக்ஷணம் த்³ரு’ஷ்ட்வா இத³ம் வசநமப்³ரவீத் ॥ 79॥
ய இத³ம் ஶ்ர்ரு’ணுயாந்நித்யம் ப்ராதருத்தா²ய மாநவ: ।
ப்ராப்நுயாத் பரமாம் ஸித்³தி⁴ம் து:³ஸ்வப்நஸ்தஸ்ய நஶ்யதி ॥ 80॥
க³ஜேந்த்³ரமோக்ஷணம் புண்யம் ஸர்வபாபப்ரணாஶநம் ।
கதி²தேந ஸ்ம்ரு’தேநாத² ஶ்ருதேந ச தபோத⁴ந: ।
க³ஜேந்த்³ரமோக்ஷணேநேஹ ஸத்³ய: பாபாத் ப்ரமுச்யதே ॥ 81॥
ஏதத்பவித்ரம் பரமம் ஸுபுண்யம் ஸங்கீர்தநீயம் சரிதம் முராரே: ।
யஸ்மிந் கிலோக்தே ப³ஹுபாபப³ந்த⁴நாத் லப்⁴யேத மோக்ஷோ த்³விரதே³ந யத்³வத் ॥
82॥
அஜம் வரேண்யம் வரபத்³மநாப⁴ம் நாராயணம் ப்³ரஹ்மநிதி⁴ம் ஸுரேஶம் ।
தம் தே³வகு³ஹ்யம் புருஷம் புராணம் வந்தா³ம்யஹம் லோகபதிம் வரேண்யம் ॥ 83॥
புலஸ்த்ய உவாச ।
ஏதத் தவோக்தம் ப்ரவரம் ஸ்தவாநாம் ஸ்தவம் முராரேர்வரநாக³கீர்தநம் ।
யம் கீர்த்ய ஸம்ஶ்ருத்ய ததா² விசிந்த்ய பாபாபநோத³ம் புருஷோ லபே⁴த ॥ 84॥
இதி ஶ்ரீவாமநபுராணே புலஸ்த்யநாரத³ஸம்வாதே³ வாமநப்ராது³ர்பா⁴வே
க³ஜேந்த்³ரமோக்ஷணம் நாம பஞ்சாஶீதிதமோऽத்⁴யாய:॥ 85॥

Verse 24 is inserted above to match the

sequence from pancharatnagItA. It does not

have the concluding verse 84 to compensate.

